Қазіргі сабақта қолданып жүрген жаңашыл әдіс- тәсілдер


Мемлекеттің болашағы жайындағы мәселеде ұстазға жүктелер міндет ауыр. Себебі болашақты бүгінгі мектеп оқушылары жасайды. Сондықтан қоғамның болашағын оқытып, тәрбиелеп жатқан мұғалімнің заманауи білімдерді, технологияны, ұстанымдарды игерген кәсіби деңгейі жоғары, қарым- қатынас нормаларын меңгерген, адамдық қасиеті  болуы қажет.

Философияда «Бәрі өтеді, бәрі де өзгереді» деген қағида бар. Егер XX ғасырдың басында тарихта «Сауатсыздық жойылсын» қозғалысы болып халықты жаппай сауаттандыруға күш жұмылдырылса, XXI ғасырдың басы компьютер сауаттылығына бағытталды. Осының бәрі өмірдің бір орнында тұрмауына байланысты өзгерістің керек екендігінің дәлелдері болып табылады.  Қазіргі кезде осы өзгерістерге байланысты біліктілікті арттыру курстары жаңаша құрылып, деңгейлік жаңа форматты курстар жүргізілуде.

Осы деңгейлік курстың бірінші деңгейін тәмамдағандықтан мен әріптест еріммен өз ойымды былай бөліскім келеді:

Курс бұрынғыдан өзгеше, жаңалықтарға толы болды. Курс барысында оқыған бағдарлама жеті модульді қамтиды. (презентациямен жұмыс, аудиториямен сұрақ- жауап арқылы талдау)

· Оқыту мен оқудағы жаңа тәсілдер

· Сын тұрғысынан ойлауға үйрету

· Оқыту үшін бағалау және оқуды бағалау

· Оқыту мен оқуда АКТ-ны пайдалану

· Талантты және дарынды балаларды оқыту

· Оқушылардың жас ерекшеліктеріне сәйкес оқыту және оқу

· Оқытудағы басқару және көшбасшылық

Талдау барысында  оқушыларға білім беруде жаңа тәсілдерді «Диалогты оқыту әдісі» және «Қалай оқу керектігін үйрету» туралы түсінік,  сыни тұрғыда ойлауға үйретуде   оқушылардың және мұғалімдердің  сыни тұрғыда ойлауын дамытатын түрлі стратегиялар мен әдіс- тәсілдердің  түрлерін қолданудың тиімділігі туралы , оқыту үшін бағалау және оқуды бағалауда  бағалаудың түрлері туралы,  бағалаудың әр түрлі формалары  білу қамтылған,  оқыту мен оқуда ақпараттық - коммуникациялық технологиялардың мүмкіндіктерін  пайдалана оқыту , компьютер, интернет т. б. жұмыс жасауға баулу, талантты және дарынды  оқушыны анықтау, оларды дамытатын  деңгейлік тапсырмалардың  қамтылуы, сабақтарда  қолданылуының маңыздылығы ,  оқушылардың жас ерекшелігіне сәйкес оқыту- бұл оқу барысында сыныпта жас ерекшелігіне байланысты тапсырмаларды беру көзделген, оқушымен жекелей жұмыс жасау,  оқытуды басқару және көшбасшылық модулінде оқушыларды  шағын топтарда жұмыс жасату арқылы көшбасшылықты анықтау, оқушыны көшбасшылыққа жетелеу, баланың көшбасшылығын көре білу, үлкен топтарға көшбасшылыққа ұмтылуға бағыттау және оқытуда мұғалімнің көшбасшылығы  туралы пікір алысады.

Осы модульдерді іс- тәжірибемде қолдану барысында мына мәселелерге  ерекше назар аудардым. Ең алдымен әлем елдерінің тәжірибесіндегі нәтижелі әдіс- тәсілдерді іздестірдім.
Қазіргі кезде  кейбір  алдыңғы қатарлы дамыған елдердің білім саласында жаңашыл реформалар жүргізіліп жатыр. Ондай реформалар ТМД аумағындағы мемлекеттерде, соның ішінде Қазақстанда да жүргізіліп жатыр.  Жаңа   ғасырда  Әлемдік  дамыған мемлекеттердің  білім беру жүйесінде  білім беру  әдістерінің  жаңаруы, білім берудің  мазмұнын құру әдістерінің өзгеруі, білім беру жүйесінде дамытылған  үлгілердің жасалуы,  білім беруді басқарудың тиімді тәсілдері ұсынылып отырғаны бәрімізге белгілі.
Әлем елдері тәжірибесінде әрбір  мемлекеттің өзіне тән орта білім беру жүйесі мен мектеп үлгісі, орта мектептердің әр қайсысының қалыптасқан өзіндік ішкі құрылымы бар.
Әлем елдерінің ішінде  Балтық жағалауы елдері , соның ішінде Латвияның  білім беру жүйесіндегі реформалары мені елеңдетеді. Себебі  бұл мемлекеттер Кеңестік жүйеден алғашқылардың бірі болып бас тартты емес пе. Сондықтан реформа жасауға басқаларынан бұрын кірісуі заңды да шығар.

Латвия да 12 жылдық білім беру жүйесін қабылдаған.

Латвия Республикасы Сеймінің «Латвия 2030 жылға дейін» даму стратегиясында  білімнің қолжетімділігін жүзеге асыру және  білім беру ұйымдарындағы өзгерістер мәселелеріне тоқталған.   Осы жерде маған   
 «Оқушылардың жұмыс топтары»  мәселесі  ерекше  ұнады. Топтық жұмысты біз бұрыннан –ақ іс –тәжірибемізде қолданып жүрміз, алайда оның қыры мен сырына үңіле бермейді екенбіз. Бұл жерде оқушылардың әр түрлі тапсырмаларды орындау барысында  жеке емес, топтарға бірігуінің тиімділігі атап көрсетілген.

Латвияда бастауыш мектептердегі білім беруге үлкен мән беріледі.Мектеп- латын тілінен аударғанда- баспалдақ дегенді білдіреді, ал сол баспалдақтың алғашқы төртеуінің  жан- жақты  игерілуі өте маңыздырақ. Нақтылай түссем, оқушылардың танымдық қабілетін арттырып, шығармашылық үрдіске тарту үшін жұптық, топтық жұмыстар арқылы  жағымды эмоционалдық ахуал жасау тиімділігі жөнінен маңызды әдіс болып табылады. Топтық жұмыс формасы сабақта жұмысқа қабілеттілік ортасын жасап, әр оқушының оқу қызметіне тартылуына, әрқайсысының өз қателігін көруге ,оның себебін анықтауға, тапсырманың орындалуы жолының дұрыстығына көздерін жеткізеді.Топтық жұмыста мұғалімдер оқушыларды өз сыныптастарының пікірін  тыңдауға, пікірталас пен диалогтың мәдениетіне,саналы тәртіпке,топтық жұмыстың өзінде-ақ өзінің даралығын көрсетіп, құрдастарымен қарым- қатынасқа түсуге үйретеді.

ХХ  ғасырдың 30- жылдарынан бері  Л.С. Выготскийдің дамыта оқыту әдісі тиімділігі жоғары әдіс болып табылады. Оқытудың негізгі принципі 
« обучение не плетется в хвосте развития, а ведет его за собой» принципімен жүзеге асатын бұл әдіспен Латвия мектептері де айналысқан.

Латвияның «INNOVA» атты  мектебінде баланы жеке тұлға ретінде қалыптастыру  дамыта оқыту әдісіне негізделеді, ол үшін топтық жұмысты белсенді түрде қолдану оқушыны ұжымда табысты жұмыс істеуге көмектесетіндігі дәлелденді. Топта ұжыммен жұмысты ұйымдастыра алған оқушы  лидер болуы заңды да. Бұндай мектепті нағыз ойлау мен іс- әрекеттің интеллектуалды мектебі деп атауға толық негіз бар.

Латвиядағы топтық жұмыстың оқу қызметіндегі орны мен рөлі туралы
 « Эксперимент» педагогикалық орталығының жетекшісі С.Т. Танцоров топтық жұмыстың орнын анықтап алу үшін және қандай іс- әрекеттерде топтық жұмысты пайдалану нәтижелі болады?- деген сұраққа жауап беру үшін «мұғалім кім, оқушылар кімдер? немесе мұғалім не істейді?, оқушылар не істейді» деген ой- пайымдарға назарымызды аударады. Оны мен төмендегі кестеге салып көрсетуді жөн көрдім.
